ՀԻՄՆԱՎՈՐՈՒՄ
«Հայաuտանի Հանրապետության կառավարության 2023 թվականի նոյեմբերի 2-ի 
N 1885-Ա որոշման մեջ փոփոխություններ կատարելու մասին» 

ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը

Որոշման նախագծի ընդունումը պայմանավորված է Պաշտպանության նախարարությունից (այսուհետ` նաև նախարարություն) հետ վերցված և Արագածոտնի, Արարատի, Արմավիրի, Գեղարքունիքի, Լոռու, Կոտայքի, Սյունիքի և Տավուշի մարզերի համապատասխան համայնքներին (այսուհետ` համապատասխան համայնքներ) մի շարք տրանսպորտային միջոցների փոխանցումն ուժը կորցրած ճանաչելու անհրաժեշտությամբ:
2. Ընթացիկ իրավիճակը և խնդիրները

ՀՀ կառավարության 02.11.2023թ. N 1885-Ա որոշման (այսուհետ` որոշում) համաձայն նախատեսվում է նախարարության հաշվեկշռում հաշվառված տրանսպորտային միջոցները նվիրաբերել համապատասխան համայնքներին` դրանց աշխատունակությունը համայնքների միջոցով վերականգնելու և հետագայում զորահավաքային միջոցառումներին ծառայեցնելու պայմանով: Համապատասխան համայնքների ղեկավարների մեծ մասի կողմից, ցանկում նշված տրանսպորտային միջոցների լրացուցիչ ուսումնասիրության արդյունքում, դրանց ընդունումը տնտեսապես և ֆինանսապես նպատակահարմար չի գտնվել, որի պատճառով վերջիններս հրաժարվել են ընդունել այդ տրանսպորտային միջոցները: Ցանկում նշված 106 միավոր տրանսպորտային միջոցներից 86 միավորը չի ընդունվել, դրանք են՝ ցանկի 1-2-րդ, 4-70-րդ, 75-76-րդ, 78-79-րդ, 82-րդ, 85-87-րդ, 90-րդ, 92-98-րդ և 101-րդ կետերում նախատեսված տրանսպորտային միջոցները, իսկ 20 միավոր տրանսպորտային միջոցները ընդունելու համաձայնություն են տվել միայն` Աշտարակի (նախատեսված 3 միավորից միայն 1 միավոր), Նոյեմբերյանի (նախատեսված 8 միավորից միայն 7 միավոր), Գորիսի (նախատեսված 6 միավորից միայն 3 միավոր), Հրազդանի (նախատեսված 9 միավորից միայն 5 միավոր) և Գառնիի (4 միավոր) համայնքների ղեկավարները, որոնց հանձնման-ընդունման աշխատանքներն ավարտական փուլում են:
3. Կարգավորման նպատակը և բնույթը
Որոշման նախագծի համաձայն ուժը կորցրած է ճանաչվում թվով 86 տրանսպորտային միջոցները մի շարք համայնքներին նվիրաբերությունը:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2024 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:

        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   

Որոշման նախագիծը կապված չէ ռազմավարական փաստաթղթերի հետ:   

